
«MODIFICACION DA LEI 8/2006, DO 16 DE NOVEMBRO,
DE SOCIEDADES COOPERATIVAS DA REGION DE
MURCIA»

Pablo FERNANDEZ CARBALLO-CALERO

A Lei 8/2006, do 16 de novembro, de sociedades cooperativas da
Region de Murcia supuxo un fito no panorama do dereito cooperativo
espafol. Mais ala doutras consideracions, a comunidade autéonoma da
Region de Murcia era unha das poucas que, ata a data, non contaba cunha
regulacion especifica propia en materia de cooperativas. A importancia
crecente deste tipo societario na comunidade murciana, asi como a sua
presenza activa en case todas as suas poboacions, foron dous dos
argumentos que propiciaron a aparicion dun texto que aspiraba, entre outros
obxectivos, a fomentar a constituciéon de novas cooperativas e a darlles
unha resposta eficaz aos problemas que esta clase de sociedades presentan.
Os devanditos problemas resolvéranse, con anterioridade 4 aparicion do
citado instrumento legal, acudindo 4 normativa estatal, a cal resultaba
aplicable en virtude da clausula de suplencia recollida no artigo 149.3 da
nosa constitucion.

A Lei, que entrou en vigor o 1 de xaneiro de 2007, resulta aplicable as
sociedades cooperativas con domicilio social na comunidade auténoma da
Region de Murcia e que realicen a stia actividade cooperativizada, con
caracter principal, dentro do seu ambito territorial. Xurdiu da experiencia
doutras comunidades auténomas e das necesidades propias da Region de
Murcia, circunstancias que motivaron, en lifias xerais, unha maior
flexibilizacion do réxime econémico e xuridico destas entidades.

Dito isto, o 30 de decembro de 2008 publicouse no Boletin Oficial da
Region de Murcia (nam. 301, suplemento 8, pax. 540) a Lei 7/2008, do 26
de decembro, de medidas tributarias € administrativas en materia de

tributos cedidos, tributos propios e taxas rexionais para o ano 2009. De
acordo co establecido no seu preambulo, a axeitada execucion da politica
econdmica desefiada nos Orzamentos Xerais da comunidade autonoma da
Region de Murcia para o ano 2009 esixia a adopcion de medidas
lexislativas complementarias que tivesen relacion directa cos gastos e
ingresos previstos na norma orzamentaria, ao permitir unha execucion mais
eficaz e mais eficiente destes.

Pois ben, no marco desta lei, que fai referencia basicamente a aspectos
vinculados 4 execucion dos ingresos e gastos publicos, modificase a Lei
8/2006, do 16 de novembro, de sociedades cooperativas da Region de
Murcia. En efecto, a disposicion adicional quinta contén unha serie de
previsions cunhas consecuencias que detallamos a continuacion.

En primeiro termo, engadeselle un paragrafo ao art. 123.1 da Lei
8/2006, ¢ o seu teor pasa a ser o seguinte:

1. As sociedades cooperativas de transportistas asocian titulares de
empresas de transporte ou profesionais que poidan exercer en calquera
ambito, mesmo local, a actividade de transporte en xeral. A sta actividade
cooperativizada consiste en realizar actividades que facilitan a mellora
econdmica e técnica da actividade profesional dos seus socios.

Os Estatutos Sociais poderan dispofier que os gastos referidos no
artigo 79.2' se imputen a cada vehiculo que os ocasionara, asi como os
ingresos, xerando asi unha unidade de explotacion en cada vehiculo
susceptible de ser adscrito ao socio que achegara o mesmo (paragrafo
engadido).

En segundo termo, modificase a disposicion adicional cuarta da Lei
8/2006, que quedaria redactada da forma seguinte:

Disposicion adicional cuarta. Consello Superior do Cooperativismo

1. Créase o Consello Superior do Cooperativismo da Region de
Murcia que adoptard a forma xuridica de fundacion privada e se rexera
polo disposto na Lei 50/2002, do 26 de decembro, de fundacions.

! De acordo co art. 79.2 da Lei 8/2006, a determinacion dos resultados do exercicio eco-
némico levarase a cabo conforme a normativa contable, considerando, non obstante, tamén
como gastos as seguintes partidas: a) O importe dos bens entregados polos socios para a
xestion da sociedade cooperativa, en valoracion non superior aos prezos reais de liquidacion,
¢ o importe dos anticipos societarios aos socios traballadores ou de traballo, imputandoos no
periodo en que se produza a prestacion de traballo; b) A remuneracion das achegas ao capi-
tal social, participacions especiais, obrigas, créditos de acredores e investimentos financeiros
de todo tipo captados pola sociedade cooperativa, sexa a dita retribucion fixa, variable ou
participativa.

2. Os Estatutos da Fundacion estableceran a composicion e funcions
desta; e estara integrada pola Administracion rexional e as organizacions
representativas do cooperativismo da Region de Murcia.

En relacién co primeiro aspecto, o novo art. 123.1 habilita os Estatutos
para regular unha parte importante do sistema econémico que debe mediar
entre a cooperativa de transportistas € os seus socios. En concreto,
establécese a posibilidade —que non a obriga— de que tanto os gastos
como os ingresos se imputen a cada vehiculo que os xere, creandose asi
unha unidade de explotacion susceptible de ser adscrita ao socio que o
achegara. Desta forma, a Lei de cooperativas de Murcia alifiase con outras
leis cooperativas que xa contifian unha prevision similar ao respecto”.

Polo que se refire 4 segunda cuestion, a anterior disposicion adicional
cuarta da Lei 82006, baixo a ribrica «Consello Superior do
Cooperativismo», unicamente sinalaba que o Consello de Goberno da
comunidade autonoma da Region de Murcia regularia no prazo mais breve
posible a creacion, composicion e funcions do Consello Superior do
Cooperativismo da Region de Murcia. En consecuencia, a nova disposicion
adicional abre a porta & creacion do Consello Superior do Cooperativismo,
circunstancia que supon un paso 16xico e ineludible no desenvolvemento e
promocion do cooperativismo murciano. Deste modo, a comunidade
autonoma da Region de Murcia alifiase co resto de comunidades autdbnomas
que xa contaban cun organo destas caracteristicas’. A marxe da remision 4
Lei 50/2002, do 26 de decembro, de fundacions, a nova disposicion
encargase de garantir a participacion no futuro Consello da Administracion
Rexional e as organizacions representativas do fenomeno cooperativo da
Region de Murcia

2 Vide. nun mesmo sentido, o art. 97.2 da Lei 8/2003, do 24 de marzo, de cooperativas
da Comunitat Valenciana.

3 Sen 4nimo de exhaustividade, podemos citar o Consello Galego de Cooperativas, o o
Consello Andaluz de Cooperacion, o Consello Superior do Cooperativismo de Extremadura
ou o Consello do Cooperativismo da Comunidade de Madrid.






